
168 வினாக்களும்

இருந்தால், அதைத் தமிழில் வைத்துக் கொள்ளும்படி கூறுவார். தமிழ் உணர்வு அவர் உள்ளத்தில் ஊற்றெடுத்துக் கொண்டே இருக்கும். -

அதேபோல, மொழிப் பற்றும் அவரது உயிரில் கலந் திருந்தது. பாரதிதாசன் பரம்பரையை உருவாக்கிய பொன்னி’ ஆசிரியர் முருகு சுப்பிரமணியன் அவர்களுக்கு, அந்தப் பெயரை வைத்தவரே பாவேந்தர் தாம்.

எல்லாச் சொல்லும் தமிழிலேயே இருக்க வேண்டும் என்று கூறுவார். நூல் தலைப்பும்கூட தமிழில் இருக்க வேண்டும் என்பார்.

கீர்த்தனைகள் என்பது இறைவனையும், மன்னனை யும் புகழ்ந்து பாடவுமே அன்று இருந்தது. அதை மாற்றி யமைத்தவர் பாவேந்தர். அவர் வண்டிக்காரனுக்கும், தபால் காரனுக்கும், பூப்பறிப்பவனுக்கும் கீர்த்தனைகள் பாடி பாட்டுலகில் ஒரு புரட்சியையே உண்டாக்கினார். ஆம். எல்லாத் தொழில் துறைக்கும் கீர்த்தனை-இசைப்பாடல்கள் கொண்டு வந்த பெருமை இவருக்கு உண்டு. இது ஒரு பெரிய திருப்பம். இசையமுது என்னும் நூலில்,

“அதோ பாரடி அவரே என் கணவர்

புதுமாட்டு வண்டி ஒட்டி போகின்றார் என்னை வாட்டி’ -என்று மாட்டு வண்டிக்காரனைப் பாடுகிறார்.

தனித்தமிழ்த் தந்தை மறைமலையடிகளுக்குப் பிறகு, கவிதைகளில் தமிழே கோலோக்க வேண்டும் என்று நட்ை முறைப்படுத்திக் கொண்டு வந்தவர் பாவேந்தர்தாம்.

கவிதையிலேயே நாடகம்!

எதிர்பாராத முத்தம் தான் பொன்முடி’ என்னும் நெடுங்காவியம், இது திரைப்படமாக வெளிவந்தது. இதற்கு முன் பேராசிரியர் சுந்தரம் பிள்ளை அவர்களின்

		 இப்பக்கம் கடைசியாக 9 மார்ச்சு 2018, 19:28 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

